
SKEDA E GJYKIMIT NË TRE SHKALLË 

                             Kolegji Administrativ i Gjykatës së Lartë, i përbërë prej: 

Xhezair ZAGANJORI Kryesues 

    Evelina QIRJAKO  Anëtar 

    Medi BICI   Anëtar 

    

në datën 19.11.2015, në dhomë këshillimi, mori në shqyrtim çështjen administrative me nr. 

01600/2013, që u përket palëve: 

PADITËS: Fatos (Jani) Hysaj  

PALË E PADITUR: Komuna Pojan, Qarku Korçë 

OBJEKTI: Detyrimin e palës së paditur Komuna Pojan ti paguajë paditësit Fatos Hysaj: 

1 (një) muaj pagë për mosrespektim të afatit të njoftimit. 2 (dy) paga mujore për mosrespektim të 

procedurës për zgjidhjen e kontratës së punës (neni 144 i Kodit të Punës). 

6 (gjashtë) paga që do kish fituar deri në përfundim të Kontratës së Punës (neni 155/1 i Kodit të 

Punës).12 (dymbëdhjetë) paga mujore për zgjidhje të menjëhershme e të pajustifikuar të 

kontratës së punës (neni 155/3 i Kodit të Punës). Detyrimin për të rikthyer në punë paditësin. 

BAZA LIGJORE: Nenet 143, 144, 149, 153, 155 të Kodit të Punës, nenet 32/a e 154 të K.Pr.Civile. 

 

Gjykata e Rrethit Gjyqësor Korçë, me vendimin nr. 41-2012-4010 (2304), datë 21.09.2012, 

ka vendosur: Pranimin e pjesshëm të padisë së paditësit Fatos Hysaj, duke u detyruar pala e 

paditur Komuna Pojan e Qarkut Korçë të paguajë shpërblimin dhe dëmshpërblimin në favor të 

këtij paditësi për sa në vijim vendoset: Detyrimin e palës së paditur Komuna Pojan të paguajë në 

favor të paditësit Fatos Hysaj dëmshpërblim një pagë mujore për mosrespektim të afatit të 

njoftimit, të llogaritur në 19 000 lekë. Detyrimin e palës së paditur Komuna Pojan të paguajë në 

favor të paditësit Fatos Hysaj dëmshpërblim dy paga mujore për mosrespektim të procedurës së 

njoftimit, të llogaritura në 38 000 lekë. Detyrimin e palës së paditur Komuna Pojan të paguajë në 

favor të paditësit Fatos Hysaj dëmshpërblim me pagën e pesë muajve punë për zgjidhjene  

marrëdhënieve të punës në mënyrë të menjëhershme e të pajuastifikuar, të llogaritura në 95 000 

lekë. Detyrimin e palës së paditur Komuna Pojan të paguajë në favor të paditësit Fatos Hysaj 

dëmshpërblimin me gjashtë muaj pagë që do kish fituar deri në përfundim të kontratës së punës, 

në masën 114 000 lekë. Rrëzimin e kërkesës për objektin e gjykimit – Rikthim në punë, si të 

pambështetur në ligj. Shpenzime gjyqësore nuk rezultojnë. 

 

Gjykata e Apelit Korçë, me vendimin nr. 78, datë 19.02.2013, ka vendosur: 

-Lënien në fuqi të vendimit nr. 2304, datë 21.09.2012 të Gjykatës Rrethit Gjyqësor Korçë. 

 

Kundër këtij vendimi, ka paraqitur rekurs pala e paditur Komuna Pojan, e cila kërkon 

ndryshimin e vendimit nr. 78, datë 19.02.2013 të Gjykatës së Apelit Korçë dhe të vendimit 

nr. 41-2012-4010 (2304), datë 21.09.2012 të Gjykatës së Rrethit Gjyqësor Korçë, si dhe 

rrëzimin e padisë... 

*** 

Kolegji Administrativ i Gjykatës së Lartë mbështetur në nenin 63 të Ligjit 49/2012 “Për 

organizimin dhe funksionimin e gjykatave administrative dhe gjykimin e mosmarrëveshjeve 

administrative”, 

V E N D O SI 

1. Lënien në fuqi të vendimit nr. 78, datë 19.02.2013 të Gjykatës së Apelit Korçë, përsa i 

përket kërkimit të paditësit për dëmshpërblimin në lidhje me mosrespektimin e 

procedurës së zgjidhjes së kontratës së punës. 

2. Ndryshimin e vendimit nr. 41-2012-4010 (2304), datë 21.09.2012 të Gjykatës së Rrethit 

Gjyqësor Korçë dhe të vendimit nr. 78, datë 19.02.2013 të Gjykatës së Apelit Korçë dhe 

rrëzimin e kërkesë padisë së paditësit Fatos (Jani) Hysaj, për kërkimet e tjera të padisë. 

Tiranë më 19.11.2015  

Nr. 11241-01600-00-2013 i Regj. Themeltar 

Nr. 00-2015-4433 i Vendimit (615)   

